
Penwythnos Bioamrywiaeth

Dydd Sadwrn 16 Mehefin — Dydd Sul 17 Mehefin
Cyfle i edrych ar rai o’'r pethau byw sy’n ffurfio ein
gwlyptiroedd yng Nghymru trwy weithgareddau
dysgu archwilio pyllau dwr, teithiau cerdded tywyse-
dig trwy’r gwlyptiroedd, a chelf a chrefft.

Trwy gydol yr Haf...

Bydd gweithgareddau celf a chrefft yn cael yn
cynnal trwy gydol yr haf. Dewch &ch plant am
ddiwrnod allan addysgiadol, lle gallan nhw ddysgu
am greaduriaid y gwlyptiroedd trwy weithgareddau
ac ymarferion. Bydd ein helfa stampiau poblogaidd
yn caniatau i blant fforio rhannau diarffordd o’r
gwlyptiroedd, a chwilio am gyfrinachau sy’n cuddio
yn y llwybrau. Mae’r helfeydd yn rhai hunan-arwain,
felly gallwch chi fynd ar eich cyflymder eich hun i
ddatrys y posau a dod o hyd i'r stampiau. Rydyn ni'n
cynnig teithiau tywysedig a nodweddion dyddiol i
fachu sylw plant ac oedolion fel ei gilydd.

3%

o’r Cymry o blaid y gwahardd
smygu diweddar

AR WYLIAU...

Mynnwch wybod sut gallwch ddal i
wneud gwaith gwych wrth i chi ymlacio
ar eich gwyliau

Gwyliau gweithio

Mae un daith mewn awyren yn gallu rhyddhau
cymaint o ddeuocsid carbon i'r awyrgylch a
blwyddyn gyfan o deithiau car felly beth am
geisio dewis arall yn lle hedfan? Gallai fod yn
llawer mwy o hwyl i fynd ar y trén, bad neu’r
bws ac fe welwch gymaint yn fwy o olygfeydd
hardd ar y ffordd!

Prydeinwyr tramor

Pan fyddwch ar wyliau, cofiwch ystyried arfer-
ion a thraddodiadau lleol. Triwch ddysgu rhai
ymadroddion a dod i adnabod y bobl leol —
cewch ymateb cynhesach trwy amgyffred a'r
diwylliant o’ch cwmpas a theimlwch fel eich
bod yn filiwn milltir oddi cartref, lle bynnag
rydych chi.

Ymladdwch yn erbyn tlodi byd-eang ar eich
gwyliau

Meddyliwch ddwywaith cyn dewis gwyliau
hollgynhwysol. Weithiau mae’r arosfannau
hyn yn cau rhannau o dir ar gyfer arosfannau
twristiaeth, gan ddisodli pobl leol o'u tir neu eu
traethau eu hun. Er y gallan nhw ymddangos
yn haws, gall eich dewisiadau fod yn fwy
cyfyngedig yn aml, efallai na chewch chi
gymaint o werth am eich arian ag roeddech
chi wedi gobeithio a gwaethaf oll efallai na
fydd yr ardal leol yn elwa ar eich arian o gwbl.

Pan fyddwch yn Rhufain...

Pan fyddwch ar wyliau, boed yn y DU neu
unrhyw fan arall yn y byd, ceisiwch sicrhau
bod y gymuned leol yn elwa ar eich arhosiad
mewn rhyw fodd. Prynwch nwyddau lleol,
cefnogwch fwytai lleol a defnyddiwch gludiant
cyhoeddus er enghraifft.

A ddél yn rhad a red yn rhwydd

Os ydych chi allan yn mwynhau’r cefn gwlad,
cofiwch adael olion eich traed yn unig ar eich
Ol — cofiwch godi’ch sbwriel a’ch pethau a chy-
merwch nhw a ffotograffau’n unig wrth yma-
dael.

O Ddefnydd Lapio Silwair i Fainc Gardd: Menter Gwastraff
Cynaladwy Un Par Cymraeg

Pan ffoniodd Marilyn Birch rif yng g
nghylchgrawn y ‘Farmers Weekly’ yn |
hysbysebu gwasanaeth casglu plas- |
tig, nid oedd yn gwybod y byddai'r &
alwad yn arwain at sefydlu busnes
teuluol yn gwasanaethu’r holl wlad. Py
Ond dyna yn union sydd wedi digwydd
yn Birch Farm, Pontardawe.

Meddai Marilyn: “Cyn i’r rheoliadau ar
waredu gwastraff plastig ddod i rym,
roedd gennym ni fel ffermwyr hawl i
gladdu’r gwastraff ar ein tiroedd.
Doeddwn i ddim yn hapus am gael
gwared a’r holl blastig trwy ei gladdu, #
felly pan welais hysbyseb yn y ‘Farm- B = = e

ers Weekly’ ym 1989, yn nodi y byddai Marilyn Birch (ar y dde) Xn edrych ymlaen i basio’r
gwasanaeth newydd am ddim ar gael busnes teulu Pw merch, Cheryl

cyn hir i gael gwared ar blastig, roedd gen i ddiddordeb yn syth.” Fodd bynnag, er mawr siom i Marilyn
a’i gwr Peter, nid oedd gwasanaeth o'r fath yn cael ei gynnig yn eu hardal nhw.

Ond, meddai'r llais ar ben arall y ffébn, os oeddent am ddod yn asiant ar gyfer eu rhanbarth nhw, roedd
croeso iddynt wneud cais. Erbyn hyn, Birch Farm Plastic Collection Cyf yw unig asiant British Polythene
Industries (BPI) ledled y DU — ac mae’r busnes yn ffynnu.

Maen nhw’n casglu deunyddiau plastig na ddefnyddir fel deunydd pacio sy’n cael eu taflu gan ffermwyr
bob dydd. Mae hyn yn cynnwys plastig a ddefnyddir i rwymo silwair, gorchuddio cnydau a thwneli. Yn
ol fiigurau’r Gymdeithas Pridd a ryddhawyd eleni, mae’r DU yn cael gwared & 65,000 o dunelli o wastraff
o’r fath bob blwyddyn.

Meddai Marilyn: “Rhwng 1990 a 1997 fe aethom ati i gynnig gwasanaeth am ddim fel rhan o gynllun
cenedlaethol. Daeth hyn i ben yn '97, ac roedd yna fwich o ddwy flynedd wedyn rhwng diwedd y cynllun
a'n cais llwyddiannus am arian i ddechrau’r fenter. Cynhaliwyd cyfarfod yn swyddfa Asiantaeth yr Am-
gylchedd fis Medi 1997 rhwng yr holl bartion & buddiant, fel undebau’r ffermwyr, y Swyddfa Gymreig (ar
y pryd), Cyngor Cefn Gwlad Cymru a’r parciau cenedlaethol. Trafodwyd yr hyn y gellid ei wneud i
barhau &’r gwasanaeth hwn gyda’r arian oedd ar gael.

“Gan fod y cynllun cenedlaethol wedi bod yn llwyddiannus yng Nghymru yn bennaf, roedden ni'n hyde-
rus o allu denu cleientiaid ac argyhoeddi’r rhan fwyaf o ffermwyr i barhau i ailgylchu eu plastig, gan gyn-
nwys y rhai oedd a digon o le i gladdu gwastraff ar eu ffermydd eu hunain.

“‘Fe gawsom grant datblygu fis Gorffennaf 1999, ac aethom ati i fwrw ymlaen &’r gwaith yn syth. Ond
rhaid dweud fy mod yn bryderus ar un adeg. Holwyd tua 18,000 o ffermwyr faint fydden nhw’n fodlon ei
dalu am wasanaeth casglu plastig. Nid oedd y canlyniadau’n dda. Fodd bynnag, roedd y ffermwyr wedi
arfer & 7 mlynedd o gasglu ac wedi sefydlu trefn, felly fe wnaethom benderfynu parhau &'r cynllun.

Cynaladwy Un Par Cymraeg

“Fel ffermwyr ein hunain roeddem yn gallu gweld y sefyllfa o safbwynt y ddwy ochr, ac roedd ffermwyr
eraill yn ymddiried ynom ni. Dyna un o’r rhesymau pam rydym wedi llwyddo.”

Mae Birch Farm Plastic yn codi tal o £100 am bob tunnell o blastig sy’n cael ei gasglu ganddyn nhw, ac
mae’r busnes yn brysurach nag erioed.

Meddai Marilyn: “Daeth rheoliadau newydd i rym ar 15 Mai sy’n gwahardd ffermwyr rhag claddu eu
plastig. O ganlyniad, mae’n rhaid i bobl ymddwyn yn gallach, ond dwi wir yn credu bod ffermwyr yn dod
yn fwy ymwybodol o’r amgylchedd.”

Cyn bo hir bydd y cwmni yn dathlu ei ben-blwydd yn 17 oed. Meddai Marilyn: “Fel pob busnes, rydym
wedi cael cyfnodau da a gwael. Y cyfnod gwaethaf oedd pan darodd clwy’r traed a’r genau gefn gwlad.
Newydd sefydlu’r busnes oedden ni, a doedd dim modd i ni ymweld & ffermydd i gasglu’r plastig.

“Ond daethom drwy’r cyfnod anodd, ac mae’n dda gweld y cwmni yn ehangu a gwybod y bydd ein plant
Brian a Cheryl yn gallu etifeddu’r busnes a manteisio ar ein holl waith caled. Er bod Peter a fi wedi
ymddeol yn rhannol, rydym yn brysurach nag erioed o’r blaen, yn teithio’r wlad o’r Alban i Lands End,
gan recriwtio cynrychiolwyr i weithio i ni.

“Dyna sut rydym yn sicrhau bod yr holl blastig yn cael ei gasglu a’i ailgylchu mewn ffordd gyfrifol, a gall
pob ffermwr, lle bynnag mae’n byw, fod yn sicr ei fod yn talu’r un pris & phob ffermwr arall yn y wlad.
Birch Farm Plastic sy’n gyfrifol am y cyfan, ac sy’n sicrhau gwasanaeth o safon uchel iawn i gwsmeri-
aid.”

Diolch i Marilyn a’i thim, mae’r gwasanaeth dibynadwy ac effeithlon hwn yn cynorthwyo ffermwyr i gael
gwared &’u polythen gwastraff, sy’n cael ei ailgylchu a’i ddefnyddio i wneud nwyddau ymarferol ac eco-
gyfeillgar fel dodrefn i’r ardd a’r stryd.

Am fwy o wybodaeth am Birch Farm Plastic, ffoniwch 01269 826680.

Oes Gennych Rhywbeth i Ddweud?
Rhannwch eich neges gyda Chymru a’r byd!

Os ydych yn byw yng Nghymru a mae gennych stori ganologol i'w ddweud, neu hyd yn
oed os oes gennych deimladau cryf am unrhyw fater sydd yn berthnasol i ddatblygiad
cynaladwy yna rhowch wybod i ni. Danfonwch eich safbwynt (700 gair ar y mwyaf) i

Ioballsusdcmrusustainwales.com

NYR

Tegwch Rhyng-Genedliadol neu Degwch Mewngenedliadol yng
Nghyd-Destun Datblygu Cynaladwy — Persbectif Agenda 21
F|etnam

.
B '\“'h

Yn Ol dlfflnlad adroddiad Brundtland y datblygu sy’n diwallu angheniony Gan Ho Thi Yen Thu
cenedlaethau presennol, heb beryglu gallu cenedlaethau’r dyfodol i s Gyfarwyddwr, ~Canolfan
ddiwallu eu hanghenion hwythau, yw datblygu cynaladwy. Mae'n cagwraeth Bywyd Morol a
awgrymu dau brif gysyniad sy’n cynnwys anghenion, yn enwedig angh- Datblygu Cymunedol (MCD)
enion pobl dlawd y byd yr oedd yn hanfodol rhoi'r flaenoriaeth bennaf fgigtnam

iddynt, a chyfyngiadau sy’n ymwneud & gallu’r amgylchedd i ddiwallu

anghenion heddiw ac anghenion yfory.

Er bod yr adroddiad wedi llunio’r cysyniadau, roedd yn dangos yn bendant nad oedd wedi datblygu
glasbrint manwl ar gyfer camau i'w cymryd tuag at ddatblygu cynaladwy, lle gallai pobl mewn gwahanol
wledydd greu polisiau ac arferion priodol. Daeth hyn yn amlwg yn wir mewn gwahanol ddehongliadau
a phwysleisiau ar gyfer datblygu cynaladwy rhwng gwledydd datblygedig a gwledydd datblygol. Mewn
cyd-destun o'r fath, ymdrinnir yn wahanol hefyd ag egwyddor diwallu anghenion pobl yn deg, sef un o
egwyddorion datblygu cynaladwy.

Credo allweddol o ran datblygu cynaladwy, o’r diffiniad y sonnir amdano uchod, yw’r awydd i gyflawni
tegwch rhyng-genedliadol. Fodd bynnag, os ydym am gadw neu ddal adnoddau i'w defnyddio yn y

dyfodol, sut mae cymdeithas yn dewis faint ddylai gael eu defnyddio heddiw a faint ddylai gael eu cadw
ar gyfer y dyfodol? Daw’r sefyllfa'n fwy amheus pan mae yna lawer o bobl heddiw nad yw eu hangh-
enion sylfaenol yn cael eu diwallu, yn arbennig yn y gwledydd datblygol. Yn eu hachos nhw, mae’n ymd-
dangos bod angen ailddosbarthu’r cyflenwad adnoddau. Dyma lle mae’r pryder ynglyn & thegwch
mewngenedliadol yn codi.

Mae Fietnam, sef gwlad yn Ne Ddwyrain Asia, yn gwneud cynnydd yn y broses ddatblygu. Mae wedi
ymdrechu i ymgymryd & datblygu cynaladwy a mynd ar ei drywydd, wrth gyflawni ei hymrwymiadau
rhyngwladol a mynd i’r afael & heriau datblygu cenedlaethol. Datblygwyd Cyfeiriad Strategol ar gyfer
Datblygu Cynaladwy yn Fietnam, sef Agenda 21 Fietnam i roi enw arall arno, ac mae hwn wedi bod ar
waith gan y llywodraeth er mis Awst 2004.

Mae’r ddogfen hon yn nodi cyfeiriadau, polisiau, offerynnau cyfreithiol a blaenoriaethau sydd angen eu
rhoi ar waith yn yr unfed ganrif ar hugain er mwyn sicrhau datblygu cynaladwy yn y wlad. Yng nghyd-

destun gwlad ddatblygol, dylid deall cynaladwyedd yn Fietham o safbwynt amcanion datblygu, sef “dod
a’r wlad allan o’r cyflwr llai datblygedig; gwella bywyd materol, diwylliannol ac ysbrydol y bobl yn amlwg;
llunio sylfaen gadarn fel bod Fietnam yn dod, yn ei hanfod, yn wlad ddiwydiannol erbyn y flwyddyn
2020, ...”. Gyda chwarter y boblogaeth, sef 20 miliwn o bobl, yn byw mewn tlodi (mewn cymhariaeth a’r
llinell tlodi rhyngwladol), gwelir yn amlwg yr awydd i ddod yr un mor ddatblygedig ag eraill yn y byd. Yn
ddiamau, mae hyn yn adlewyrchu’r angen am degwch mewngenedliadol.

O ganlyniad i hyn, pwysleisir yr angen yn amcan cyffredinol y datblygu cynaladwy, fel “creu bywyd digon
materol, diwylliannol ac ysbrydol ar gyfer y bobl, tegwch ac ansawdd bywyd ar gyfer yr holl
ddinasyddion, cydsyniad cymdeithas a harmoni rhwng y bobl a natur’. Manylir ymhellach ar y pwyslais
yng nghyfeiriadau Fietnam ar gyfer tri philer confensiynol datblygu cynaladwy, fel y nodir yn y ddogfen.
Yn amlwg, mewn gwledydd datblygedig rhoddir sylw sylweddol i sicrhau hawliau cenedlaethau’r dyfodol
i ddefnyddio a chyrchu adnoddau. Ond mewn gwledydd datblygol y flaenoriaeth o ran datblygu
cynaladwy yw diwallu anghenion dynol sylfaenol eu dinasyddion presennol a sicrhau datblygiad econo-
maidd. Daw sicrhau cyn lleied o effaith ar yr amgylchedd yn ail i hyn.

At ei gilydd, mae datblygu cynaladwy’n amhosibl tra bod tlodi ac anghyfiawnderau cymdeithasol enfawr
yn parhau. Felly, mae’n bwysig priodoli tegwch mewngenedliadol ochr yn ochr &’r egwyddor fwy syml o
degwch rhyng-genedliadol mewn trafodaethau a gweithrediadau cynaladwyedd.

